
तीन व्यक्ित कहीं जा रहे थे िक अचानक बािरश आ गई, वे
पहाड़ की एक गुफा में जा िछपे, इतने में एक चट्टान लुढ़क

कर आई

अब्दुल्लाह िबन उमर (रिज़यल्लाहु अनहुमा) से िरवायत है िक अल्लाह के नबी (सल्लल्लाहु
अलैिह व सल्लम) ने फ़रमाया: तीन व्यक्ित कहीं जा रहे थे िक अचानक बािरश आ गई। वे पहाड़
की एक गुफा में जा िछपे। इतने में एक चट्टान लुढ़क कर आई (और गुफा के द्वार को बंद कर
िदया)। आप कहते हैं: ऐसे में, उन्होंने एक- दूसरे से कहा: अल्लाह से अपने िकए हुए सबसे
अच्छे कार्य के द्वारा दुआ माँगो। सो, उनमें से एक ने कहा: ऐ अल्लाह! मेरे वयोवृद्ध
माता- िपता थे। मैं बकरी चराने जाता, वापस आकर दूध दुहता और दूध का बर्तन लेकर अपने
माता- िपता के पास जाता। जब दोनों पी लेते, तो अपने बच्चों, घर के लोगों और पत्नी को

िपलाता था। संयोगवश, एक रात मुझे देर हो गई। मैं पहुँचा, तो दोनों सो चुके थे। वह कहते
हैं िक मुझे अच्छा न लगा िक उन्हें जगाऊँ। बच्चे मेरे पाँव के पास भूखे पड़े रो रहे

थे। मेरी और मेरे माता- िपता की यही हालत थी िक सुबह हो गई। ऐ अल्लाह! अगर तू जानता है
िक मैंने यह कार्य तेरी प्रसन्नता प्राप्त करने के िलए िकया है, तो चट्टान को इतना

हटा दे िक हम आकाश के दर्शन कर सकें। आप फ़रमाते हैं: तो चट्टान कुछ हट गई। अब दूसरे ने
कहा: ऐ अल्लाह! तू अच्छी तरह जानता है िक मैं अपनी एक चचेरी बहन से उतना ज़्यादा प्यार

करता था, िजतना प्यार एक पुरुष एक स्त्री से कर सकता है। लेिकन उसने कह िदया िक तुम
मुझसे अपनी वासना उस समय तक पूरी नहीं कर सकते, जब तक मुझे सौ दीनार न दे दो। इसिलए,

मैंने सौ दीनार जमा करने का प्रयास िकया और जमा कर िलया। जब मैं उसके दोनों पैरों के
बीच बैठ गया, तो उसने कहा: अल्लाह से डर और अवैध तरीक़े से मुहर को न तोड़! इतना सुनना

था िक मैं उसे छोड़ कर खड़ा हो गया। (ऐ अल्लाह!) अगर तू जानता है िक मैंने यह कार्य
तेरी प्रसन्नता प्राप्त करने के िलए िकया है, तो हमारे िलए िनकलने का रास्ता बना दे।

आप फ़रमाते हैं: तो द्वार का दो ितहाई भाग खुल गया। िफर तीसरे ने कहा: ऐ अल्लाह! तू
जानता है िक मैंने एक 'फ़रक़' (एक पैमाना, जो 16 पाउंड का होता था) मकई के पािरश्रिमक
पर एक मज़दूर को काम पर लगाया था। मैंने उसे उसकी मज़दूरी दी, तो उसने लेने से इनकार
कर िदया। तो मैंने उस एक 'फ़रक़' मकई को बोया और उससे चरवाहा समेत एक बैल ख़रीद िलया।

कुछ कालान्तर बाद वह आया और बोला: ऐ अल्लाह के बंदे! मुझे मेरा हक़ दे। मैंने कहा: जाओ,
देखो, वह बैल और उसका चरवाहा तुम्हारा है। उसने कहा: क्या तुम मेरा मज़ाक़ उड़ा रहे

हो? मैंने कहा: मैं तुम्हारा मज़ाक़ नहीं उड़ा रहा हूँ। वह सचमुच तुम्हारा है। ऐ
अल्लाह! अगर तू जानता है िक मैंने यह कार्य तेरी प्रसन्नता प्राप्त करने के िलए िकया
है, तो इस चट्टान को हमारे रास्ते से हटा दे। तो चट्टान को उनके रास्ते से हटा िदया

गया।
[सह़ीह़] [इसे बुख़ारी एवं मुस्िलम ने िरवायत िकया है।]

